
Umsögn um drög að Aðgerðaáætlun fyrir sjúkraflutninga og bráðaþjónustu til ársins 2025

Faghópur sjúkraflutninga Heilbrigðisstofnunar Norðurlands (FSHN) hefur farið yfir ofangreind drög og vill koma með eftirfarandi athugasemdir og álit: 
Almennt:
· Við vinnu þessarar aðgerðaáætlunar vantar tilfinnanlega ásýnd fagfólks sem starfar á landsbyggðinni, í litlum og meðalstórum sveitarfélögum/starfsstöðvum þar sem starfshlutföll og hlutverk eru mjög ólík. Víða á landsbyggðinni starfa atvinnumenn, hlutastarfandi sjúkraflutningamenn og  vettvangsliðar undir sömu stofnun. 

· Markmiðin í áætluninni mættu vera mun skýrari og að þau tilgreini  hvernig á að vinna að þeim og með hvaða hætti. 

1. Forysta til árangurs
FSHN fagnar því að stofnuð verði Miðstöð bráðaþjónustu og sjúkraflutninga. Hér mætti hins vegar vera skýrara markmið sem segir meira en að miðstöðin verði stofnuð fyrir árið 2025. Sem dæmi í hvaða mynd verður miðstöðin, hvar verður hún staðsett, fjöldi stöðugilda osfrv
2. Rétt þjónusta á réttum stað
FSHN áttar sig ekki á því hvaða þarfagreiningu verið er að vitna í hér um sjúkraflutningstæki og mannafla. Hér er verið að ræða um gríðarlega mikilvægan þátt sem á ekki bara við um bráðaþjónustu og sjúkraflutninga, heldur svo margt annað í heilbrigðisþjónustu á landsbyggðinni, sérstaklega í smærri sveitarfélögum/starfsstöðvum sem hafa fagfólk í dagvinnu, hlutastarfandi, vaktavinnu og vettvangsliða. Mikilvægt er að hér sé haft samráð við þetta fagfólk sem vinnur akkúrat við þessar aðstæður. 

3. Fólkið í forgrunni

Gott og göfugt markmið í 3.1. Hins vegar þá er mjög ólíklegt að hlutastarfandi sjúkraflutningamenn geti náð þessu markmiði vegna þeirra aðalstarfa. Blönduð leið væri möguleiki á að ná til sem flestra þ.e.a.s. að  sum staðar getur þetta markmið átt við en annars staðar þarf að tryggja annarskonar viðhaldsþjálfun s.s. með fjölbreyttum námskeiðum og betra aðgengi að starfsþjálfun. Taka þyrfti á í aðgerðaráætluninni með hvaða hætti á að mennta sjúkraflutningafólk með tilliti til grunnnáms, framahaldsnáms, endurmenntunar og viðhaldsnáms og erum við að vísa í sjúkraflutningaskólann, á að styrkja hann til að vaxa og dafna eða á að setja þennan málaflokk í annan farveg.

Við teljum það mikilvægt forgangsmál að auðvelda aðgengi að bráðatæknanámi og væri það líklegt til að fjölga bráðatæknum á landsbyggðinni væri slíkt nám tekið upp hér á Íslandi.




4. Virkir notendur
FSHN  kallar eftir heildrænum landlægum viðmiðum fyrir vettvangsliða innan heilbrigðisumdæma
Sífellt erfiðara er fyrir almannaheillafélög á borð við björgunarsveitir og Rauða Krossinn að manna þau störf sem fyrir eru hverju sinni. Þess vegna er mikilvægt að skýra hlutverk vettvangsliða betur og umgjörð þeirra skýrð með tilliti til ábyrgðar, trygginga, menntunar og þjálfunar og viðurkenna þá sem hluta af heilbrigðiskerfinu en ekki eitthvað annað.
  
    4.3
Er þetta eitthvað sem tíðkast í heilbrigðisþjónustu og ef ekki af hverju þá bara í bráðaviðbragði og sjúkraflutningum.




5. Skilvirk þjónustukaup  

5.1 Að mati FSHN þarf að tryggja það að þar sem er sjúkrabíll þarf að vera til staðar viðeigandi búnaður óháð fjölda útkalla. Ekki má vera íþyngjandi, erfitt eða flókið að óska eftir nýjum búnaði. Endurnýjun á bifreiðum er nauðsinleg og úthlutun þeirra má ekki eingöngu vera út frá fjölda útkalla heldur líka út frá þáttum eins og  landfræðilegri staðsetningu, þjónustustigi (t.d. verkstæðisþjónustu), fjarlægð frá sjúkrahúsi og fleira. 
5.2 Einnig er tekið er undir þau sjónamið að val á rekstraraðila skal meðal annars taka mið af gæðum og getu til að sinna bráðaþjónustu og sjúkraflutningum en ekki eingöngu hagkvæmni.


6. Gæði í fyrirrúmi
Að mati FSHN þarf  skýrari markmið hér, hver ber ábyrgð á eftirfylgni með vinnuferlum, uppfærslum oþh. Hvernig á að fylgja þessu eftir?


7. Hugsað til framtíðar
Innleiðing á kerfisbundinn hátt: með hvaða hætti og hver ber ábyrgðina?

